
Breuddwyd Jacob yn Bethel Oed:
6 - 10

Colofn o garreg

Gwnewch bwysau papur siâp carreg goffa.

•	 Bydd angen
Cerrig gwastad glân, darnau o ffelt lliw, glud pren, siswrn, 
pinnau sgwennu.

•	 Paratoi
Casglwch bedwar neu bump o gerrig bychain gwastad i bob 
plentyn, neu gofynnwch i’r plant ddod â rhai eu hunain.

•	 Awgrym cynnil
Mae gludion yn gweithio’n wahanol dan wahanol amodau, 
gan gynnwys tymheredd ystafell a mandylledd y cerrig. 
Arbrofwch i ganfod be’ sy’n gweithio orau i chi a chofiwch 
fod rhaid caniatáu pob glud i galedu cyn y bydd  
uniad cadarn.

•	 Cam-wrth-gam
1.	� Gwahoddwch y plant i dreulio ychydig funudau yn 

meddwl am amser pan roedden nhw’n gwybod fod 
Duw gyda nhw. Gofynnwch iddyn nhw gofio hyn tra eu 
bod yn gwneud eu colofnau o gerrig. 

2.	� Dargopïwch o amgylch y garreg sylfaen ar ddarn o ffelt. 
Torrwch y siâp allan o ffelt a’i ludo i waelod y garreg.

3.	� Dechreuwch y golofn trwy ludo dwy garreg wastad at 
ei gilydd. Arhoswch am funud i’r glud galedu ac yna 
ailadroddwch i ychwanegu dwy garreg arall.

4.	� Gan ddefnyddio’r pinnau ffelt, sgwennwch - ‘Rydw i 
gyda chi’, un gair ar ymylon bob carreg.

Tra bo’r glud yn sychu ar y colofnau, dewch â’r plant at ei 
gilydd a darllenwch Genesis 28:10-22. Eglurwch nad rhyw 
bethau i’w haddoli ydi’r cerrig, yn hytrach, i’n hatgoffa o 
bresenoldeb Duw yn ein bywydau. Yna gofynnwch:

•	 Beth mae eich colofn garreg yn ei olygu i chi?
•	 Pam fod y garreg yn y stori’n arbennig?
•	 Ym mha ffordd mae eich colofn chi yn debyg i  

un Jacob?
 
Esboniwch fod llawer o bobl yn y Beibl yn nodi man 
arbennig gyda cholofn o garreg: Abraham, Isaac, Jacob, 
Moses a Josua i enwi dim ond rhai. Roedd y colofnau yma’n 
atgoffa pobl fod Duw yno bob amser i’w helpu a’u diogelu. 
Gall y colofnau carreg a wnaethom heddiw ein hatgoffa ni 
o’r un peth: mae Duw gyda ni bob amser, yn gwylio drosom 
ni a’n harwain i wneud y dewisiadau cywir. Tydi hi’n grêt i 
wybod ei fod yno?

